Лаура Қайыржанова, М. Қозыбаев атындағы Солтүстік Қазақстан мемлекеттік университетінің ғылыми жумыс және сыртқы байланыс жөніндегі проректоры.

Жаңа кезеңнің келелі міндеттері

Елбасы  Нұрсұлтан  Назарбаевтың жыл сайынғы Жолдаулары, жаңа реформалары, ма-қалалары мен саяси әлеуметтік-экономикалық бағдарламалары, бірінші кезекте, қазақстандықтардың жарқын болашағың кемел келешегін көздейді. Біз оған тәуелсіздіктің ширек ғасырлық  белесінде талай мәрте куә болдық.
     Мемлекет басшысының Қазақстан халқына арнаған Үндеуінде конституциялық реформалардың негізгі бағыттарын айқындап берді. Арада бірер күн өткеннен кейін Қазақстан халқына "Қазақстанның үшінші жаңғыруы: жаһандық бәсекеге қабілеттілік" атты Жолдауын арнады. Осы маңызды құжаттар арқылы елімізді әлемнің өркениетті 30 мемлекетінің  қатарына қосу жолындағы  нақты стратегиялық мақсаттарын жария етті. "Болашағын  айқындап, сын-қатерлерді күтіп отырмастан, оған табанды түрде қарсы тұра алатын халық қана жеңіске жетеді",  деп  Елбасы атап көрсеткендей, еліміздің әлемдік аренада өзінің сара жолын айқындауына жалғыз Мемлекет басшысы ғана емес, барша қазақстандықтар үлес қосуы қажет. Тәуелсіздіктің 25 жылында еліміздің айтулы табыстарға қол жеткізгенін барша әлем мойындады. Қазақстан дүниежүзіндегі бәсекеге барынша қабілетті 50 елдің қатарына енді.
    Мемлекет басшысының  ұтымды әрі жан-жақты ойластырылған сындарлы саясатының арқасында еліміз ауқымды белестерді бағындырды. Қазақстаң әсіресе, экономикалық-әлеуметтік салада табыстарға жетті. Ең бастысы, Қазақстанды мекендеп отырған барлық этностардың тең құқығын қамтамасыз етудің нәтижесінде елімізде тұрақтылық пен тыныштық сақталуда.  Бұл 25 жылда қол жеткізген жетістіктеріміздің биік шоқтығы деп ойлаймын. Бүгінде дүниенің әр түкпірінде болып жатқан түрлі саяси қақтығыстар, ұлтаралық, дінаралық келіспеушіліктер әлемдік экономикаға да зиянды әсерлерін тигізуде. Осы жайтты терең сезінген Мемлекет басшысы Үкіметке "Цифрлық Қазақстан" жеке бағдарламасың бірыңғай экспорт стратегиясын әзірлеуді тапсырды.
    Жолдаудан аңғарғанымыздай, алдағы уақытта елімізде онлайн-сауда, мобильді банкинг, цифрлық қызмет көрсету сияқты денсаулық сақтау, білім беру ісінде қолданылатын перспективалы салалар дамитын болады. Президентіміз өз Жолдауының қорытынды-сында "Мемлекет құру жолында теңдессіз, мол тәжірибе жинап, жаңа кезеңге қадам басып отырмыз. Алдымызда қандай қиындықтар кездессе де, оларды еңсере алатынымызға сенімдімін. Біздің басты күшіміз - бірлікте", - дей отырып, бүкіл қазақстандықтарды ынтымақты, бірлікті сақтауға шақырды.

